
Sažetak
Svaki pomak u razvoju novih digitalnih alata dostu-
pnih na internetu otvara nove mogućnosti za istraži-
vače jer omogućava kvalitetnija i brža pretraživanja 
kao i evaluaciju informacija dostupnih u različitom 
obliku na mreži. Cilj ovog rada je dati osnovne na-
znake bibliotekarima kako i na koji način biti u toku 
sa inovativnim digitalnim alatima. U radu će biti 
predstavljen jedan od direktorija digitalnih alata 
namijenjenih istraživačima, DiRT direktorij (Digital 
Research Tools). Direktorij DiRT obuhvata različite 
kategorije digitalnih alata za istraživače, od analize 
teksta, preko izrade bibliografija, pa do dijeljenja lin-
kova. 
Ključne riječi: Digital Research Tools (DiRT), istra-
živači, digitalne alatke, istraživanje, inovacije

Abstract
Every change in the development of new digital tools 
available on the Internet opens up new possibilities 
for researchers since it allows better and faster rese-
arch and evaluation of information that are available 
in different forms on the network. The aim of this pa-
per is to provide basic outlines to librarians on how to 
keep up with innovative digital tools. This paper will 
present one of the digital tools directory designed for 
researchers, DiRT directory (Digital Research Tools). 
DiRT includes different categories of digital tools 
for researchers from text analysis to creating biblio-
graphy and sharing links.
Keywords: Digital Research Tools (DiRT), resear-
chers, digital tools, research, innovation

Istraživačima nikada nije bilo lakše, ali i teže doći 
do informacije. Digitalno okruženje nudi mnoge mo-
gućnosti i olakšice, ali kako doći do njih? Vrijeme je 
ključna riječ svakog istraživača pa je i za svakog bi-
bliotekara veoma važno da bude u toku sa novitetima 
u digitalnom okruženju. Zato su specijalizirane tra-
žilice, direktoriji, wiki stranice mjesta interesovanja 
novih generacija bibliotekara. Pretraživanje interneta 
podrazumijeva poznavanje različitih tehnika za pre-
traživanje. Isto tako treba znati da poznavanje tehnika 
pretraživanja ne znači nužno i dobivanje kvalitetne 
informacije. Jedan od načina prepoznavanja kvaltet-
ne informacije je autorstvo. Nekada je veoma teško 
prepoznati ko stoji iza određene infomacije na mre-
ži. U tom kontekstu treba promovirati i prezentirati 
projekte značajnih institucija (univerziteta, fakulteta, 
biblioteka i sl.) kako bi se izbjeglo korištenje nepot-
punih i netačnih informacija dostupnih na mreži. Isti 
je slučaj i sa organizacijom informacija potrebnih za 
istraživanja. Postoji niz digitalnih alata koji na jed-
nostavan i brz način olakšavaju posao i istraživačima 
i bibliotekarima. Zato će se u ovom radu govoriti o 
registru provjerenih i korisnih alata. Registar DiRT 
(Digital Research Tools) pokrenut je krajem 2008. 
godine i trenutno predstavlja jedan od boljih registara 
digitalnih alata za istraživače.
Jedna od pokretačica projekta DiRT Lisa Spiro kaže 
da kada priča istraživačima o „cool“ alatima kao što 
je Zotero, oni uvijek pitaju otkuda je saznala za njih. 
(Spiro, 2008) Projekti kao što je DiRT su važni jer 
štede vrijeme i istraživača i bibliotekara i usmjerevaju 
ih na korisne i provjerene alate. „DiRT popisuje dese-
tine korisnih alata za otkrivanje, organiziranje, anali-
ziranje, vizualizaciju, dijeljenje i širenje informacija, 
kao što su alati za izradu bibliografija, uzimanje bi-
lješki, analiziranje tekstova i vizualizacija podataka. 
Također, nudimo i softverske recenzije koje ne samo 

da opisuju značajne funkcije softvera, prednosti i sla-
bosti, nego i savjete o korištenju, linkove na treninge i 
prijedloge o tome kako bi to mogli primjenjivati istra-
živači.“ (Spiro, 2008)
DiRT registar je koncipiran kao wiki stranica uređe-
na Creative Commons licencama. Redakcijski odbor 
projekta sačinjavaju članovi i članice univerziteta, 
među kojima su Harvard, Oxford, Simmons Graduate 
School of Library and Information Science i drugi. 
Registar se može pretraživati po kategorijama i tago-
vima. 
Bilo da je riječ o DiRT-u ili nekom drugom sličnom 
projektu, biblioteka je mjesto gdje istraživači treba-
ju dobiti korisne savjete. O tome se govori i u član-
ku „Report shows librarians drive digital transition“ 
gdje direktorica Centra za digitalno učenje Sara Hall 
poručuje čitateljima: „Tamo gdje vidimo akademska 
dostignuća i napredak (kod studenata), tamo je veoma 
jak bibliotekar.“ (Barack, 2014) 
Saradnja bibliotekara, profesora i studenata postavlja 
se kao preduslov za razvoj naučne zajednice. Organi-
zacija znanja je bitan segment u tom procesu.
U ovom radu donosimo vam izbor alata sa namjenom 
da pomognu vama i vašim korisnicima u istraživa-
njima. Od 32 ponuđene kategorije u registru DiRT 
izabrali smo one koji mogu pomoći bibliotekarima u 
radu sa korisnicima.

Anotiranje: Evernote
Evernote nudi mogućnost pisanja bilješki u privatne 
svrhe, ali i dijeljenja istih na mreži. Korisnici mogu 
pohraniti dokumente uz određene bilješke. (DiRT, 
2014) Osnovni model je besplatan. Za pristup je po-
trebno kreirati račun (e-mail adresa koju koristite i 
šifra). 
Dostupno na: https://evernote.com/
Kao primjer korištenja Evernota u biblioteci pogle-
dajte webinar na linku: http://floridalibrarywebinars.
org/events/evernote-for-librarians-2/ Uz video pre-
zentaciju možete saznati kakvu korist od ove digital-
ne alatke mogu imati i bibliotekari i korisnici.

Izrada interaktivnih radova: Prezi
Prezi je software za izradu prezentacija u oblaku. Sve 
prezentacije koje napravite vidljive su online. Be-
splatni račun omogućava vam da koristite 100 MB 
u oblaku. (DiRT, 2014) Račun možete kreirati samo-
stalno ili koristeći postojeće račune na Linkedin-u ili 
Facebook-u. 
Dostupno na: http://prezi.com/ 

Ova alatka je idealno rješenje za dijeljenje prezenta-
cija. Najbolje što ova alatka nudi jeste da imate svoje 
prezentacije objedinjene na jednom mjestu.

Upravljanje bibliografijama: Zotero
Zotero alatka omogućava da na brz način prikuplja-
te, organizirate i dijelite svoje istraživačke izvore uz 
dodavanje PDF-ova i informacija u drugim oblicima. 
Uz vrlo jednostavnu navigaciju i korištenje ključnih 
riječi, vaše reference su okupljene na jednom mjestu. 
(DiRT, 2014) 
Dostupno na: https://www.zotero.org/
Kao primjer korištenja Zotera u biblioteci može po-
služiti univerzitetska biblioteka Georgia State Uni-
verziteta. Na njihovoj stranici su uputstva namijenje-
na korisnicima kako da koriste Zotero na računarima 
u biblioteci (http://research.library.gsu.edu/zotero). 

Društveno označavanje: Diigo
Diigo se koristi za društveno označavanje stranica. 
Besplatni model nudi korisnicima da označe beskona-
čan broj web stranica i ograničene privilegije vezane 
za društvena dijeljenja. Jedna od prednosti: u slučaju 
brisanja web stranice sa mreže nakon vašeg označa-
vanja, pristup je omogućen u arhivi Diigo. (DiRT, 
2014) Račun možete otvoriti uz osnovne podatke: ko-
risničko ime, e-mail i šifru. 
Dostupno na: https://www.diigo.com/

Da ova alatka može biti itekako od koristi u biblio-
teci, pogledajte primjer objavljen na blogu „Libra-
rians on the fly” (http://librariansonthefly.blogspot.
com/2013/05/app-of-week-diigo.html)

Zajedničko uređivanje: Google Drive, Dropbox
Google Drive je web aplikacija omogućena za kori-
štenje na iOS, MAC, PC i Android operativnim siste-
mima. Omogućava korisnicima da kreiraju, pohrane, 
uređuju i dijele dokumenta na svim njihovim uređa-
jima. (DiRT, 2014) Račun se otvara uz google e-mail 
adresu. Jednostavan je za korištenje. 
O Google Drive-u i njegovoj primjeni u biblioteci 
pogledajte savjete na: https://sites.google.com/site/
schwanderlms/home/google-docs 
Dropbox nudi hosting za dokumente preko korištenja 
jednog foldera. Također, omogućena je sinhronizacija 
foldera na više uređaja, uključujući i mobilne tele-
fone. Folder i fajlovi se mogu dijeliti i sa drugima. 
(DiRT, 2014) 
Dostupno na: https://www.dropbox.com/ 

Komunikacija: Google+
Google+ je društvena mreža i omogućava komunika-
ciju google korisnika, objavljivanje postova i dijelje-
nje sadržaja. (DiRT, 2014) 
Dostupno na: https://plus.google.com/ 

Prikupljanje podataka: Omeka
Omeka je CMS (Content Management System) na-
mijenjen bibliotekama, arhivima i muzejima za pre-
zentaciju kolekcija i izložbi. (DiRT, 2014) Besplatan 
paket uključuje 500 MB prostora. 
Na web stranici Omeke dostupna su i uputstva za bi-
bliotekare. Dostupno na: 
(http://info.omeka.net/wp-content/uploads/2014/10/
omeka.net_user_guide_for_librarians.pdf)
Pogledajte i primjer korištenja Omeke u biblioteci 
Harding University Brackett Library Digital Archives 
(http://brackettarchives.omeka.net/). 

Pohrana podataka: DEVONthink
DEVONthink je baza koja pomaže korisnicima da 
organiziraju podatke i upravljaju njima u digitalnom 
okruženju (office dokumenti, e-mailovi, linkovi, 
PDF-ovi). (DiRT, 2014) 
Dostupno na: http://www.devontechnologies.com/
products/devonthink/ 

Zbirke fotografija: Viewshare
Viewshare je besplatna web aplikacija za vizualiza-
ciju kulturnog naslijeđa. Dozvoljava kreiranje inte-
raktivnih mapa, historiograma, fotografija i sl. (DiRT, 
2014) 
Dostupno na: http://viewshare.org
Kongresna biblioteka u Vašingtonu koristi Viewshare.

Uređivanje fotografija: Frogr
Frogr je open source aplikacija za GNOME desktop, a 
omogućava korisnicima upravljanje Flickr računima. 
Frogr podržava sve Flickr opcije kao što je upload sli-
ka, njihovo opisivanje i tagovanje. (DiRT, 2014) 
Dostupno na:                                                                                       
https://wiki.gnome.org/Apps/Frogr#Get_Frogr. 

Lingvistička istraživanja: CorpusSearch
CorpusSearch je program koji se koristi u lingvistič-
kim istraživanjima. Omogućava korisnicima raču-
nanje leksičke i sintaktičke konfiguracije bilo koje 
složenosti, ispravlja sistemske greške i omogućava 
kodiranje korpusa rečenica za kasniju statističku ana-
lizu. CorpusSearch je dostupan na operativnim si-
stemima Linux, Macintosh, Unix i Windows. (DiRT, 
2014) 
Dostupno na: http://corpussearch.sourceforge.net/ 

Mapiranje: TileMill
TileMill je besplatni software pomoću kojeg se stva-
raju interaktivne mape. Software omogućava prila-
gođavanje simbola, oznaka i drugih kartografskih 
detalja, a završene mape je moguće eksportovati kao 
fotografije ili interaktivne web mape. (DiRT, 2014) 
Dostupno na: https://www.mapbox.com/tilemill/ 

Organizacija: SpiderOak 
SpiderOak je sigurno i privatno online skladište za 
sve vrste dokumenata. Podaci su kodirani i kao takvi 
su vidljivi samo korisniku koji im pristupa putem ši-
fre. Jedna od pogodnosti SpiderOak-a je i mogućnost 
uvezivanja više uređaja sa jednim korisničkim raču-
nom. Novi korisnici besplatno dobijaju 2GB prostora 
uz mogućnost proširenja. (DiRT, 2014)
Dostupno na: https://spideroak.com/ 

Izdavaštvo: Recollection
Recollection je platforma Kongresne biblioteke, 
omogućava korisnicima kreiranje i dijeljenje digital-
nih zbirki kulturne baštine. Svaku jedinicu iz zbirke je 
moguće opisati podacima kao što su godina, lokacija, 
geografska dužina i širina itd. (DiRT, 2014) 
Dostupno na: http://loc-recollect.sourceforge.net/ 

Naučne i društvene mreže: Slack
Slack je platforma za komunikaciju koja mijenja e-
mail, Skype, chat i ostale vidove online komunikacije. 
Platforma omogućava stvaranje grupa za komunicira-
nje sa odabranim korisnicima, pretragu starih poruka 
i njihovo tagiranje. Slack je integrisan sa Dropbox 
platformom zbog čega je dijeljenje dokumenata lako i 
jednostavno. (DiRT, 2014) 
Dostupno na: https://slack.com/ 

Pretraživanje: Trapit
Trapit je software koji omogućava pametno pretraži-
vanje web-a. Na osnovu korisničkih postavki Trapit 
pronalazi relevantnu građu. Rezultate je moguće oci-
jeniti kao pozitivne ili negativne, a platforma pamti 
vaše ocjene i koristi ih u cilju poboljšanja pretrage. 
(DiRT, 2014) 
Dostupno na: http://trap.it/ 

Praćenje novih tokova: Nature mobile
Nature mobile je aplikacija za Android i iOS mobilne 
telefone i tablete. Aplikacija nudi nove i relevantne 
članke iz oblasti medicine i nauke, a korisnici mogu 
obilježiti materijale koje će čitati kasnije, spasiti pre-
trage i pristupiti referencama. (DiRT, 2014) 
Dostupno na: http://www.nature.com/mobile/ 

Zbirke tekstova: Data for Research

Data for Research (DFR) je platforma koja korisnici-
ma omogućava pretraživanje i analizu sadržaja JSTO-
RE digitalne biblioteke koja sadrži preko 4.6 miliona 
jedinica. Pretraživanje se može ograničiti na citate, 
broj riječi u tekstu, ključne riječi itd. (DiRT, 2014) 

Dostupno na: http://dfr.jstor.org/ 

Pretraživanje tekstova: TokenX

TokenX je online platforma koja omogućava analizu 
teksta. Korisnici mogu označiti riječi, zamijeniti ih 
blokovima, obilježiti znakove interpunkcije, dobiti 
broj riječi u tekstu ili izvršiti njihovu zamjenu. (DiRT, 
2014) 

Dostupno na: http://tokenx.unl.edu 

Video: Xtranormal

Xtranormal je web software koji omogućava izradu 
animacija. Korisnici mogu kupiti dodatne likove i 
scene, a svaki gotovi film je moguće spasiti i dijeliti 
na web-u. (DiRT, 2014) 

Dostupno na: http://xtranormal.com/ 

Razvoj web-a: WordPress

WordPress je web software za brzu i jednostavnu 
izradu web stranica i blogova koji nudi ogroman broj 
dodataka i tema izrađenih od strane drugih korisnika. 
Broj web stranica koje pokreće WordPress je prema-
šio brojku od 60 miliona i njihov broj raste svaki dan. 
(DiRT, 2014)

Listu nekih od biblioteka koje koriste WordPre-
ss možete pronaći na: http://lib20.pbworks.com/w/
page/59677899/WordPress-Libraries-examples 

Primjena digitalnih alata u radu biblioteke ovisi o 
spremnosti bibliotekara, a i korisnika. Uz stalnu pro-
mociju ovih tehnologija podupiremo razvoj naučne 
zajednice u našem okruženju. Štedimo vrijeme istra-
živača, a omogućavamo bibliotekarima da brže i jed-
nostavnije dođu do relevantnih informacija potrebnih 
za istraživanja. Ako uzmemo kao primjer BiH, pri-
mjetit ćemo da je upotreba novih tehnologija rijetka. 
Završava se na upotrebi software-a za katalogizaciju 
građe i online usluga (komunikacija e-mailom, pozaj-
mljivanje građe i sl.). Razlog tome nije nezaintere-
siranost bibliotečke zajednice u BiH, već nedostatak 
infrastrukture koja bi omogućila intenzivniju primje-
nu novih tehnologija. Koliko biblioteka u BiH nema 
mogućnost korištenja računara u radu, a da o pristupu 
internetu i ne govorimo? Primjenom novih tehnologi-

ja akademska i bibliotečka zajednica BiH se približa-
va svjetskim tokovima u organizaciji znanja.

Registar DiRT po svojoj strukturi obuhvata alate koje 
mogu koristiti istraživači različitih naučnih profila.
Prednost korištenja digitalnih alata je višestruka. U 
prvom redu pomažu u radu bilioteka, zatim jedno-
stavno se koriste i besplatni su. Stvaranjem odgova-
rajuće infrastrukture primjena digitalnih alata u radu 
biblioteke ovisit će od spremnosti i inovativnosti sva-
kog bibliotekara.

10

Nadina Grebović-Lendo holds a master’s degree in 
Literature and History Sciences and is a graduate li-
brarian. Currently she works in NUL BiH as a Head 
of Cartografic and Grafic Collection.She also works 
as a secretary in Association of Information Profe-
ssionals – librarians, archivists and museologists. 
She teaches a subject Informatization of libraries in 
Center for Continuing Education in NULBiH. She pu-
blishes papers about library science and literature in 
domestic journals. She actively participates both at 
domestic and foreign scientific conferences. She is in-
terested in application of new technologies in library 
science and literary feminist theory and critique. 
Among her published works, following are most dis-
tinguished: Impact of massive digitalization to acade-
mic community in BIH; Women, leadership and libra-
ries; Social software; improvement of library services 
for users; Virtual exhibition: a step forward. She is 
fluent in English.

***

Amel Zeković je Bakalaureat Komparativne književ-
nosti i bibliotekarstva. Trenutno je student master stu-
dija na istom fakultetu. Radio je kao web novinar u 
Dnevnom avazu, a sada je zaposlen kao pripravnik u 
Nacionalnoj i univerzitetskoj biblioteci BiH, na Odje-
ljenju za specijalne zbirke. Pokazuje interesovanje za 
oblast primjene savremenog softwara i hardwara u 
bibliotekarstvu. Aktivno govori engleski jezik.

**

Amel Zeković is a bachelor of Comparative Literatu-
re and Library Science. Currently he is on post-gra-
duate study at the same field. He worked as a web 
journalist in Dnevni Avaz newspaper, and now he is 
an intern in National and University Library BiH in 
the Department for Special Collections. He is inte-
rested for the application of modern software and 
hardware in Library science. He is fluent in English 
language.




